
Jesús tekur til starfa
15. Tími



Tilgangur:
Að læra að Jesús prdikaði fagnaðarerindið og er sonur Guðs. Jesús
sýndi mönnunum að Guð elskar þá og kennir mönnum að lifa
kristilegu lífi. Rifja upp nokkrar kenningar Jesú: Að biðja til Guðs,
að elska alla menn, að fyrirgefa hvort öðru og að fylgja reglum.
Kynna sér æskuár Jesú og fyrsta kraftarverk hann í brúðkaupinu í
Kana.
Þekkja að þegar Jesú var u.þ.b. 30. ára fór hann og lét Jóhannes
skírara síra sig í ánni Jórdan. Eftir skrírnina fastaði hann í fjörtíu daga
og fjörtíu nætur í eyðimörkinni. Þar kom djöfullinn og reyndi að
freista hans til að brjóta gegn vilja Guðs.

Námsefni:
Leyfið börnunum að koma til mín, 10 og 11. kafli, bls 12 og 13.
Biblían: Jóhannesarguðspjall 2. kafli.
https://biblian.is/biblian/johannesargudspjall-2-kafli/
Myndband um brúðkaupið í Kana.
https://youtu.be/__YMA8rwK5M

Hugmynd af kennslustund:
Lesa saman í Biblíunni um brúðkaupið í Kana. joh:2
Tala um kristilegt líf og kanna hvað börnin telja vera kristilegt líf.
Tala saman um bænina, fyrirgefninguna og náungakærleikann.
Útskýra að í brúðkaupinu í Kana opinberaði Jesú fyrir lærisveinum
sýnum Guðdóm sinn.
Sýna myndband og skapa umræður.

https://biblian.is/biblian/johannesargudspjall-2-kafli/
https://youtu.be/__YMA8rwK5M


Æskuár Jesú

Fyrir löngu frelsaði engill Guðs Gyðinga úr ánauðinni í Egyptalandi.
Þá nótt dóu allir frumburðirnir í öllum fjölskyldum í Egyptalandi.
Aðeins Gyðingadrengirnir björguðust. Þess vegna höfðu Gyðingar
þau lög að allir frumburðir skyldu vera helgaðir Guði.

Fjörutíu dögum eftir fæðingu sína var Jesús helgaður Guði í
musterinu.

Í Gyðingalandi var maður nokkur sem óttaðist Jesú. Það var Heródes
konungur. Vitringarnir höfðu sagt honum að konungur væri fæddur.

Heródes óttaðist að Jesús væri nýi konungurinn. Þess vegna vildi
hann deyða Jesú.

En Guð kom í veg fyrir ráðagerð Heródesar.
Guð fyrirskipaði Jósef að flýja til Egyptalands með Maríu og barnið.
Þegar konungurinn var dáinn sagði engill heilögum Jósef að nú væri
óhætt að snúa aftur heim.
Eftir heimkomuna bjó Jesús með Maríu og Jósef í Nasaret.
Í Nasaret vissi enginn hver Jesús var.
Jesús lifði sem sonur smiðs og hlýddi þeim Jósef og Maríu.

Þegar Jesús varð tólf ára gamall mátti hann fara í musterið í fyrsta
sinn. Á heimleiðinni varð Jesús einn eftir í musterinu. Foreldrar hans
söknuðu hans ekki fyrr en daginn eftir. María varð óttaslegin. Þegar
hún hafði fundið Jesú aftur spurði hún hann hvers vegna hann hefði
gert þetta.



Jesús dvaldi áfram í musterinu til þess að sýna að vilji Guðs væri
mikilvægari en allt annað.

Hvenær var Jesús færður Guði að fórn í musterinu?
Fjörutíu dögum eftir fæðingu sína var Jesús helgaður Guði í
musterinu.

Hvers vegna vildi Heródes deyða Jesú?
Heródes óttaðist að Jesús væri nýi konungurinn. Þess vegna vildi
hann deyða Jesú.

Hvernig kom Guð í veg fyrir ráðagerð Heródesar?
Guð fyrirskipaði Jósef að flýja til Egyptalands með Maríu og barnið.

Hvar bjó Jesús eftir að hann sneri heim frá Egyptalandi?
Eftir heimkomuna bjó Jesús með Maríu og Jósef í Nasaret.

Hvernig lifði Jesús í Nasaret?
Jesús lifði sem sonur smiðs og hlýddi þeim Jósef og Maríu.

Hvers vegna dvaldi Jesús áfram í musterinu?
Jesús dvaldi áfram í musterinu til þess að sýna að vilji Guðs væri
mikilvægari en allt annað.

Við lesum sjálf: Við lesum um flóttann frá Egyptalandi og æskuár Jesú
í Matteusarguðspjalli, 2. kafla. Í Lúkasarguðspjalli er sagan af Jesú í
musterinu. Lestu 2. kafla, frá og með versi 41.



Ásetningur: Við reynum, eins og Jesús, að gera vilja föðurins.
Foreldrar okkar og kennararnir í skólanum ásamt prestunum fræða
okkur um hvers Guð væntir af okkur.

Við höldum það hátíðlegt 2. febrúar að Jesús var helgaður Guði í
musterinu. Það köllum við kyndilmessu.

Jesús byrjar líf sitt opinberlega

Þegar Jesús var orðinn fullorðinn fór hann burt frá Nasaret.
Hann byrjaði nú að segja frá Guði.
Það köllum við opinbert líf Jesú.

Jesús var um það bil 30 ára gamall þegar hann tók til starfa.

Jesús fór fyrst að ánni Jórdan.
Þar var Jóhannes skírari og Jesús tók skírn hjá honum.

Jesús lét Jóhannes skíra sig í ánni Jórdan áður en hann tók til starfa.

Eftir það fór Jesús út í eyðimörkina og þar var hann aleinn.
Jesús hugsaði um vilja föður síns.
Hann borðaði hvorki né drakk til að geta einbeitt sér betur.

Eftir skírnina í ánni Jórdan fastaði Jesús fjörutíu daga og nætur í
eyðimörkinni.

Nú kom djöfullinn til Jesú.

Djöfullinn reyndi að freista Jesú og fá hann til að brjóta gegn vilja
föðurins.
En Jesús lét ekki undan. Hann var trúr vilja föðurins.



Þegar Jóhannes var tekinn höndum fór Jesús aftur til Galíleu.
Hann settist að í Kapernaum.
Margir komu til Jesú og Jesús fór sjálfur oft út á meðal manna.

Jesús kenndi mönnunum að elska Guð og náunga sinn. Hann valdi
sér einnig lærisveina.

Hvenær tók Jesús til starfa?
Jesús var um það bil 30 ára gamall þegar hann tók til starfa.

Hvað gerði Jesús áður en hann tók til starfa?
Jesús lét Jóhannes skíra sig í ánni Jórdan áður en hann tók til starfa.

Hvað gerði Jesús eftir skírnina í ánni Jórdan?
Eftir skírnina í ánni Jórdan fastaði Jesús fjörutíu daga og nætur í
eyðimörkinni.

Hvað reyndi djöfullinn að gera?
Djöfullinn reyndi að freista Jesú og fá hann til að brjóta gegn vilja
föðurins.

Hvernig starfaði Jesús?
Jesús kenndi mönnunum að elska Guð og náunga sinn. Hann valdi
sér einnig lærisveina.

Við lesum sjálf: Við lesum í Matteusarguðspjalli frá 3. kafla, 13. versi
til 4. kafla, 11. vers.
Ásetningur: Við hlýðum á orð Drottins og horfum á gjörðir hans. Þess
vegna lesum við reglulega í Biblíunni.

Skírnarhátíð Drottins höldum við sunnudaginn eftir þrettándann.



Jóhannesarguðspjall- 2. Kafli (fyrsta kraftaverk Jesú)

Brúðkaup í Kana

Fyrsta táknið

1 Á þriðja degi var brúðkaup í Kana í Galíleu. Móðir Jesú var þar. 2
Jesú var og boðið til brúðkaupsins og lærisveinum hans. 3 En er vín
þraut segir móðir Jesú við hann: „Þeir hafa ekki vín.“

4 Jesús svarar: „Hvað viltu mér, kona? Minn tími er ekki enn kominn.“

5 Móðir hans sagði þá við þjónana: „Allt það sem hann segir ykkur,
það skuluð þið gera.“

6 Nú voru þar sex vatnsker úr steini samkvæmt reglum Gyðinga um
hreinsun og tók hvert þeirra tvo mæla eða þrjá.[ 7 Jesús segir við þá:
„Fyllið kerin vatni.“ Þeir fylltu þau á barma. 8 Síðan segir hann:
„Ausið nú af og færið veislustjóra.“ Þeir gerðu svo. 9 Veislustjóri
bragðaði vatnið, sem var orðið vín, og vissi ekki hvaðan það var en
þjónarnir, sem vatnið höfðu ausið, vissu það. Þá kallaði veislustjóri á
brúðgumann 10 og sagði: „Allir menn bera fyrst fram góða vínið og
síðan hið lakara er menn gerast ölvaðir. Þú hefur geymt góða vínið
þar til nú.“

11 Þetta fyrsta tákn sitt gerði Jesús í Kana í Galíleu og opinberaði
dýrð sína og lærisveinar hans trúðu á hann.

12 Eftir þetta fór hann ofan til Kapernaúm ásamt móður sinni,
bræðrum og lærisveinum. Þar voru þau nokkra daga.

https://biblian.is/biblian/johannesargudspjall-3-kafli/


Jesús, nýtt musteri

13 Nú fóru páskar Gyðinga í hönd og Jesús hélt upp til Jerúsalem. 14
Þar sá hann í helgidóminum þá er seldu naut, sauði og dúfur og
víxlarana sem sátu þar. 15 Þá gerði hann sér svipu úr köðlum og rak
alla út úr helgidóminum, líka sauðina og nautin. Hann steypti niður
peningum víxlaranna og hratt um borðum þeirra 16 og við
dúfnasalana sagði hann: „Burt með þetta héðan. Gerið ekki hús föður
míns að sölubúð.“ 17 Lærisveinum hans kom í hug að ritað er:
„Vandlæting vegna húss þíns mun tæra mig upp.“

18 Ráðamenn Gyðinga[ sögðu þá við hann: „Hvaða tákn getur þú sýnt
okkur um það að þú megir gera þetta?“

19 Jesús svaraði þeim: „Brjótið þetta musteri og ég skal reisa það á
þrem dögum.“

20 Þá sögðu þeir:[ „Þetta musteri hefur verið fjörutíu og sex ár í
smíðum og þú ætlar að reisa það á þrem dögum!“

21 En Jesús var að tala um musteri líkama síns. 22 Þegar hann var
risinn upp frá dauðum minntust lærisveinar hans að hann hafði sagt
þetta, og þeir trúðu ritningunni og orðinu sem Jesús hafði talað.

23 Meðan hann var í Jerúsalem á páskahátíðinni fóru margir að trúa á
hann því þeir sáu þau tákn sem hann gerði. 24 En Jesús gaf þeim ekki
trúnað sinn því hann þekkti alla. 25 Hann þurfti þess ekki að neinn
bæri öðrum manni vitni. Hann vissi sjálfur hvað í manni býr.




